
				ఈ పుట అచ్చుదిద్దబడ్డది

క. కువలాస్త్రరుజాగతిఁ బొ

క్కు వలాహకకచకు వనికకొమ రయ్యెడఁ ద

త్కువలాంబకాళి సుధ తేఁ

కువ లార్చుశుభోక్తిఁ దెల్పెఁ గూరిమి పొదలన్. 52


సీ. బాలాంబుజతమాలమాలాభినవజాల

జాలామృతోల్లోలషట్పదౌఘ,

రాగాదిపరమాగమాగాంతసుపరాగ

రాగావరణభాగరాళపవన,

కేలీగృహన్మౌలిమౌలిస్థితపికాలి

కాలీనరవలోలితాధ్వగాత్మ,

రాజీవశరవాజివాజీననిరతాజి

తాజీజనకరాజితామ్రఫలిక,


తే. భవ్యఋతుకాంతకాంతతాత్పర్యసృష్ట

ఘనవిషమబాణబాణసంఘాతకలిత

తిలకమధుగంధగంధసంచులుకితాశ

కనదచిరధామధామ యివ్వనిక గంటె. 53


చ. తలిరుమెఱుంగుచాయ శుకదారరవస్తనితంబు లెచ్చ ని

స్తులతిలకాభ్రముల్ గురియఁ జొచ్చెఁ బయోజదళాక్షి గాడ్పుచాల్

గలయ మరందదంభమున గాటపువర్షము గంటె సాంద్రము

త్కల యమరం దదంభమునకై యళిచాతకకోటి పర్వఁగన్. 54


చ. హితమహిలాలలామ వరియింపఁగ నిప్డు నిరస్తహీరభా

తతికరదీ! పికాళివనితాశుభగీతి సువర్ణజాలసం

తతికరదీపికాళి వని దార్కొన నామని రాఁగఁ దుంగసౌ

ధతలము లెక్కెఁ గన్గొన ముదంబునఁ జిల్కలరాణివాసముల్. 55

